
perkara ini, dan bagimana nanti „Kiongtjoe” poenja bitjara.”

Keizer lantas menjaoet: „baroe kami soeroe ija minoem obat, tida taoe bagimana sekarang.” Keizer laloe prentah „Kionglie” [1] aken panggil keloewar „Kiongtjoe,”

„Kiongtjoe” ada di dalemn astana moeloetnja riboet sadja, ija kata: „saia tida sakit mesti minoem obat apa? di sini boekan roemah saia! adanja saia poenja roemah tjoema tertoetoep genteng! tida begini bagoes dan besar! lekas lepas kasi saia keloewar! lekas lepas kasi saia keloewar!”

„Kiongtjoe” selagi riboet dateng 4 „Kionglie” adjak ija keloewar, ter'anter sampe naék di atas tachta.

Keizer menanjak: „Adekkoe! kamoe ini masieh prawan, setelah seder dari kleger, kumoe mengataken soeda ampoenja soewami, kaloek itoe orang ada di sini, apa kamoe bisa kenalin pada lakimoe?”

„Kiongtjoe” menjaoet: „dari ketjil moela, memang saia soeda bertoenangan "padanja, sahingga sekarang telah mendapet 2 anak, bagimana boleh tida bisa kenalin? atsal sadja ija ada di sini”

Keizer panggil dateng pendjaga astana, aken anter „Kiongtjoe” toeroen di bawah tachta, serta ija bertemoe pada Lauw Tjoan, lantas

————————


	↑ Boedak prampoewan dalem astana

